
Brahmakritam 07 Shiva Stotram

ப்³ரஹ்மக்ரு’தம் 7 ஶிவஸ்தோத்ரம்

ப்³ரஹ்மோவாச ।
(பு³தே⁴ஶ்வர லிங்க³, ஓங்காரேஶ்வர லிங்க³)
நம ஓங்காரரூபாய நமோऽக்ஷரவபுர்த்⁴ரு’தே ।
நமோऽகாராதி³வர்ணாநாம் ப்ரப⁴வாய ஸதா³ஶிவ ॥ 101॥
அகாரஸ்த்வமுகாரஸ்த்வம் மகாரஸ்த்வமநாக்ரு’தே ।
ரு’க்³யஜு:ஸாமரூபாய ரூபாதீதாய தே நம:॥ 102॥
நமோ நாதா³த்மநே துப்⁴யம் நமோ பி³ந்து³கலாத்மநே ।
அலிங்க³லிங்க³ரூபாய ஸர்வரூபஸ்வரூபிணே ॥ 103॥
நமஸ்தே தா⁴மநித⁴யே நித⁴நாதி³விவர்ஜித ।
நமோ ப⁴வாய ருத்³ராய ஶர்வாய ச நமோऽஸ்துதே ॥ 104॥
நம உக்³ராய பீ⁴மாய பஶூநாம் பதயே நம: ।
நமஸ்தாரஸ்வரூபாய ஸம்ப⁴வாய நமோऽஸ்து தே ॥ 105॥
அமாயாய நமஸ்துப்⁴யம் நம: ஶிவதராய தே ।
கபர்தி³நே நமஸ்துப்⁴யம் ஶிதிகண்ட² நமோऽஸ்து தே ॥ 106॥
மீடு⁴ஷ்டமாய கி³ரிஶ ஶிபிவிஷ்டாய தே நம: ।
நமோऽஹ்ரஸ்வாய க²ர்வாய ப்³ரு’ஹதே வ்ரு’த்³த⁴ரூபிணே ॥ 107॥
குமாரகு³ரவே துப்⁴யம் குமாரவபுஷே நம: ।
நம: ஶ்வேதாய க்ரு’ஷ்ணாய பீதாயாருணமூர்தயே ॥ 108॥
தூ⁴ம்ரவர்ணாய பிங்கா³ய நம: கிர்மீரவர்சஸே ।
நம: பாடலவர்ணாய நமோ ஹரிததேஜஸே ॥ 109॥
நாநாவர்ணஸ்வரூபாய வர்ணாநாம் பதயே நம: ।
நமஸ்தே ஸ்வரரூபாய நமோ வ்யஞ்ஜநரூபிணே ॥ 2.73.110॥
உதா³த்தாயாநுதா³த்தாய ஸ்வரிதாய நமோ நம: ।

ஹ்ரஸ்வதீ³ர்க⁴ப்லுதேஶாய ஸவிஸர்கா³ய தே நம:॥ 111॥
அநுஸ்வாரஸ்வரூபாய நமஸ்தே ஸாநுநாஸிக ।
நமோ நிரநுநாஸாய த³ந்த்யதாலவ்யரூபிணே ॥ 112॥
ஓஷ்ட்²யோரஸ்யஸ்வரூபாய நம ஊஷ்மஸ்வரூபிணே ।
அந்தஸ்தா²ய நமஸ்துப்⁴யம் பஞ்சமாய பிநாகிநே ॥ 113॥
நிஷாதா³ய நமஸ்துப்⁴யம் நிஷாத³பதயே நம: ।
வீணாவேணும்ரு’த³ங்கா³தி³ வாத்³யரூபாய தே நம:॥ 114॥
நமஸ்தாராய மந்த்³ராய கோ⁴ராயாகோ⁴ரமூர்தயே ।
நமஸ்தாநஸ்வரூபாய மூர்ச்ச²நாபதயே நம:॥ 115॥
ஸ்தா²யிஸஞ்சாரிபே⁴தே³ந நமோ பா⁴வஸ்வரூபிணே ।
தாலப்ரியாய தாலாய லாஸ்யதாண்ட³வஜந்மநே ॥ 116॥
தௌர்யத்ரிகஸ்வரூபாய தௌர்யத்ரிகமஹாப்ரிய ।
தௌர்யத்ரிகக்ரு’தாம் ப⁴க்த்யா நிர்வாணஶ்ரீப்ரதா³யக ॥ 117॥
ஸ்தூ²லஸூக்ஷ்மஸ்வரூபாய த்³ரு’ஶ்யாத்³ரு’ஶ்யஸ்வரூபிணே ।
அர்வாசீநாய ச நம: பராசீநாய தே நம:॥ 118॥
வாக்ப்ரபஞ்சஸ்வரூபாய வாக்ப்ரபஞ்சபராய ச ।
ஏகாயாநேகபே⁴தா³ய ஸத³ஸத்பதயே நம:॥ 119॥
ஶப்³த³ப்³ரஹ்ம நமஸ்துப்⁴யம் பரப்³ரஹ்ம நமோऽஸ்துதே ।
நமோ வேதா³ந்தவேத்³யாய வேதா³நாம் பதயே நம:॥ 2.73.120॥
நமோ வேத³ஸ்வரூபாய வேத³கோ³சரமூர்தயே ।
பார்வதீஶ நமஸ்துப்⁴யம் ஜக³தீ³ஶ நமோऽஸ்து தே ॥ 121॥
நமஸ்தே தே³வதே³வேஶ தே³வ தி³வ்யபத³ப்ரத³ ।
ஶங்கராய நமஸ்துப்⁴யம் நமஸ்துப்⁴யம் மஹேஶ்வர ॥ 122॥
நமஸ்தே ஜக³தா³நந்த³ நமஸ்தே ஶஶிஶேக²ர ।
ம்ரு’த்யுஞ்ஜய நமஸ்துப்⁴யம் நமஸ்தே த்ர்யம்ப³காய ச ॥ 123॥
நம: பிநாகஹஸ்தாய த்ரிஶூலாயுத⁴தா⁴ரிணே ।
நமஸ்த்ரிபுரஹந்த்ரே ச நமோऽந்த⁴க நிஷூத³ந ॥ 124॥

கந்த³ர்பத³ர்பத³லந நமோ ஜாலந்த⁴ராரயே ।
காலாய காலகாலாய காலகூடவிஷாதி³நே ॥ 125॥
விஷாத³ஹந்த்ரே ப⁴க்தாநாமப⁴க்தைகவிஷாத³த³ ।
ஜ்ஞாநாய ஜ்ஞாநரூபாய ஸர்வஜ்ஞாய நமோऽஸ்துதே ॥ 126॥
யோக³ஸித்³தி⁴ப்ரதோ³ऽஸி த்வம் யோகி³நாம் யோக³ஸத்தம ।
தபஸாம் ப²லதோ³ऽஸி த்வம் தபஸ்விப்⁴யஸ்தபோத⁴ந ॥ 127॥
த்வமேவ மந்த்ரரூபோऽஸி மந்த்ராணாம் ப²லதோ³ ப⁴வாந் ।
மஹாதா³நப²லம் த்வம் வை மஹாதா³நப்ரதோ³ ப⁴வாந் ॥ 126॥
மஹாயஜ்ஞஸ்த்வமேவேஶ மஹாயஜ்ஞப²லப்ரத³ ।
த்வம் ஸர்வ:ஸர்வக³ஸ்த்வம் வை ஸர்வத:³ஸர்வத்³ரு’க்³ப⁴வாந் ॥ 129॥
ஸர்வபு⁴க்ஸர்வகர்தா த்வம் ஸர்வஸம்ஹாரகாரக ।
யோகி³நாம் ஹ்ரு’த³யாகாஶ க்ரு’தாலய நமோऽஸ்து தே ॥ 2.73.130॥
த்வமேவ விஷ்ணுரூபேண ஶங்க²சக்ரக³தா³த⁴ர: ।
த்ரிலோகீம் த்ராயஸே த்ராத:ஸத்த்வமூர்தே நமோऽஸ்து தே ॥ 131॥
த்வமேவ வித³தா⁴ஸ்யேதத்³விதி⁴ர்பூ⁴த்வா விதா⁴நவித் ।
ரஜோரூபம் ஸமாலம்ப்³ய நீரஜஸ்கபத³ப்ரத³॥ 132॥
த்வமேவ ஹி மஹாருத்³ரஸ்த்வம் மஹோக்³ரோ பு⁴ஜங்க³ப்⁴ரு’த் ।
த்வமேவ ஹி மஹாபீ⁴மோ மஹாபித்ரு’வநேசர ॥ 133॥
தாமஸீம் தநுமாஶ்ரித்ய த்வம் க்ரு’தாந்த க்ரு’தாந்தக ।
காலாக்³நிருத்³ரோ பூ⁴த்வாந்தே த்வம் ஸம்வர்தப்ரவர்தக:॥ 134॥
த்வம் பும்ப்ரக்ரு’திரூபாப்⁴யாம் மஹதா³த்³யகி²லம் ஜக³த் ।
அக்ஷிபக்ஷ்மஸமுத்க்ஷேபாத்புநராவி:கரோஷ்யஜ ॥ 135॥
உந்மேஷவிநிமேஷௌ தே ஸர்கா³ஸர்கை³ககாரணம் ।
கபாலமாலாகே²லோऽயம் ப⁴வத:ஸ்வைரசாரிண:॥ 136॥
த்வத்கண்டே² ந்ரு’கரோடீயம் தூ⁴ர்ஜடே யா விபா⁴ஸதே ।
ஸர்வேஷாமந்தத³க்³தா⁴நாம் ஸா ஸ்பு²டம் பீ³ஜமாலிகா ॥ 137॥
த்வத்த:ஸர்வமித³ம் ஶம்போ⁴ த்வயி ஸர்வம் சராசரம் ।
கஸ்த்வாம் ஸ்தோதும் விஜாநாதி புராம் வாசாமகோ³சரம் ॥ 138॥

ஸ்தோதா த்வம் ஹி ஸ்துதிஸ்த்வம் ஹி நித்யம் ஸ்துத்யஸ்த்வமேவ ச ।
வேத்³ம்யோம் நம: ஶிவாயேதி நாந்யத்³வேऽத்³ம்யேவ கிஞ்சந ॥ 139॥
த்வமேவ ஹி ஶரண்யம் மே த்வமேவ ஹி க³தி: பரா ।
த்வாமேவ ப்ரணமாமீஶ நமஸ்துப்⁴யம் நமோ நம:॥ 2.73.140॥
இதிஶ்ரீஸ்காத³புராணே காஶீக²ண்டே³பூர்வார்த்³தே⁴ த்ரிஸப்ததிதமா-த்⁴யாயாந்தர்க³தம்

ப்³ரஹ்மக்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண । காஶீக²ண்ட³ । உத்தரக²ண்ட³ । அத்⁴யாய 73/101-140॥

